
Snorri Brend

Hetta er úrslitið av útskift­
ingini fyri Hests bygd, sum 
varð endað á fundi í bygdar­
húsinum fyri viku síðani.

Útskiftingarnevndin fyri 
Hest legði fram endaligan 
útskiftingarplan á fundi 
henda dagin. Við hesum er 
innangarðsútskiftingin sam­
stundis endað.

Eigararnir, sum áður áttu 
upp í 85 spjaddar lutir, hava 
nú fingið savnað eigindómin 
í samanhangandi jarðir. 

Bygdan var áður býtt í 
598 lutir. Eftir útskiftingina 

eru teir 133, og tá er alt við, 
jørð, hús, neystagrundir og 
líknandi.

Eigararnir hava freist til 
14. mars 2012 at kæra málið til 
yvirútskiftingarnevndina.

Sum ein onnur bygd

Porkeri: Bygdarráðið hevur samtykt, 
at samstarvið við Vágs kommunu 
heldur fram sum higartil um 
Barnaverndina og Sosialu deild.

Klaksvík: Eigil Hentze legði herfyri frá sær 
sum Kvøldskúlaleiðari eftir 37 ár í starvinum. 
– Hann var ein góður leiðari við eini hollari 
og breiðari vitan, verður sagt um hann.

Sandoy: Fyrr í vikuni vóru 50 fólk 
skrásett sum arbeiðsleys í oynni. 
Einki verður tó sagt um, hvussu 
stórt talið er í prosentum.

Hósvík: – Slíkir sáttmálar betýða 
nógv, sigur Gunnbjørn Joensen, stjóri í 
Thor, sum nú hevur útleigað frálanda­
skipið Thor Alpha til felagið PGS.

Hestur Áður var bygdin skift sundur í 598 
lutir. Í dag eru teir einans 133 í tali

– Við eini hækking á
10 oyru ber til at gera 
neyðugu íløgurnar 
í grøna orku, soleiðis 
at vit gerast minni 
heft at olju.

Heðin Mortensen, 
borgarstjóri í Havn 
um hækkaðu 
SEV-prísirnar

Lesa enn 
lestur 
umborð
Leirvík: Í gomlum døg­
um var vanligt, at menn 
lósu lestur umborð á 
skipunum hvønn sunnu­
dag. Nógvastaðni er 
hetta avlagt, men ikki 
umborð á norska veit­
ingarskipinum Prosper.

– Vit plaga at hava 
lestur sunnudagar, tá 
tað liggur fyri, sigur 
Henry Christiansen 
úr Leirvík, og sum er 1. 
meistari umborð. Við 
Prosper eru 10 mans – 
allir føroyingar.

– Vit hava einki ljóð­
føri, men plaga at syngja 
við hond, sum vit plaga 
at siga tað, greiðir Henry 
frá til Trúboðan.

Og hann leggur 
aftrat:

– Tað eru kanska 

fleiri, ið ikki seta seg 
føran fyri at halda eina 
andakt umborð. Men 
tað krevur hinvegin ikki 
so nógv at lesa ein lestur. 
Tað er at lesa hart úr 
eina bók, og tað kunnu 
tey allar flestu, sigur 
Henry.

Føroyska Sjómans­
missiónin letur sang­
bøkur, Bíbliur, lestrar­
bøkur og sangfløgur 
umborð á skipini, har 
føroyingar eru við.

snorri@sosialurin.fo

Miðvágur: Seinnapartin 
sunnudag fingu miðvingar 
eina heldur sjáldsama sjón.

Tá kom nevniliga út­
róðrarbáturin Broddur inn 
á Miðvág – enn einaferð.

Báturin hevur áður verið 
heimahoyrandi í Vágum, 
og kallaðst hann tá bæði 
Broddur og Birtha. Nú er 
ætlanin at báturin skal 

setast í sín upprunaliga 
stand.

Heimasíðan hjá Jóanesi 
Nielsen í Sandavági skrivar, 
at nógv er at gera við bátin, 
áðrenn ein kemur so langt.

– Men sagt verður kort­
ini, at skrokkurin er í góð­
um standi.

snorri@sosialurin.fo

Seta Brodd ístand

kring landið


